Skatta- og avgjaldsmál 

Mál nr.: 07-02-22-40 frá 05.02.2008

- skattalógin § 136 

Lønarafturhald

Samandráttur:

Kært varð um, at Toll- og Skattstova Føroya hevði afturhildið kr. 1.183 í lønarút​gjald​ing kærarans. Skatta- og avgjaldskærunevndin staðfesti avgerðina grundað á, at kær​ar​in um hetta mundið hevði eina skuld, sum var hægri enn tann upphædd, sum varð afturhildin.

Toll- og Skattstova Føroya hevur sambært § 136 í skattalógini rætt til at halda aftur upp til 65% av A-inntøku, um viðkomandi skyldar skatt, rentur v.m.

Upplýst varð, at kærarin búði uttanlands og hevði ikki havt inntøku í Føroyum síðan 2001. Í samband við arbeiði í Føroyum í 2007 varð afturhildið kr. 1.183 vísandi til, at hann skyldaði írest​andi skatt fyri 2001 umframt rentur. Lønarafturhaldið varð framt tann 11. juli 2007.

Nevndin kom til ta niðurstøðu, at hóast ein partur av skattakravinum fyri 2001 varð mett at vera fyrnað, tá lønarafturhaldið varð framt, var skuldin hjá kæraranum til Toll- og Skattstovu Føroya í øllum føri omanfyri tær kr. 1.183, sum afturhildnar vórðu.

Skatta- og avgjaldskærunevndin staðfesti avgerðina hjá Toll- og Skattstovu Føroya at afturhalda í lønarútgjalding kærarans tann 11. juli 2007. Avgerðin varð grundað við, at kærarin um hetta mundið hevði eina skuld, sum var hægri enn tann upphædd, sum varð

afturhildin.
